
BO‘LAJAK BOSHLANG‘ICH SINF 
O‘QITUVCHILARIDA EKOLOGIK 
TAFAKKURNI RIVOJLANTIRISH 

MUAMMOLARI

Yaxshiboyeva Nargiza Rustamqulovna
Iqtisodiyot va pedagogika universiteti nodavlat ta’lim muassasasi 

Samarqand kampusi assistenti

Annotatsiya: Ushbu maqolada bo‘lajak boshlang‘ich sinf o‘qituvchilarining ekologik tafakkurini kuzatishning peda-
gogik-psixologik tahlili yoritilgan. Tabiatni asrash va ekologik madaniyatni yosh avlodga yetkazishda o‘qituvchi shaxsining 
o‘rni, hozirgi kunda oliy ta’lim tizimidagi mavjud muammolar va ularni bartaraf etish metodikasi ochib berilgan. Tadqiqotda 
ekologik tafakkurni rivojlantirishning kognitiv, affektiv va konativ darajalari tahlil qilingan.

Kalit so‘zlar: ekologik tafakkur, ekologik kompetensiya, ekologik ta’lim, ekosentrizm, pedagogik mahorat, muhit, tabiat 
bilan uyg‘unlik, ekologik madaniyat, pedagogik amaliyot.
Abstract: This article presents a pedagogical and psychological analysis of the observation of ecological thinking in 
future primary school teachers. The role of the teacher in preserving nature and imparting ecological culture to the 
younger generation, as well as current problems in the higher education system and methods for overcoming them, are 
discussed. The study analyzes the cognitive, affective, and conative levels of ecological thinking development.

Key words: ecological thinking, ecological competence, ecological education, ecocentrism, pedagogical skills, environ-
ment, harmony with nature, ecological culture, pedagogical practice.
Аннотация: В статье представлен психолого-педагогический анализ наблюдения экологического мышления 
будущих учителей начальных классов. Освещена роль личности учителя в сохранении природы и передаче эко-
логической культуры молодому поколению, а также существующие проблемы в системе высшего образования и 
методы их решения. В исследовании проанализированы когнитивный, аффективный и конативный уровни раз-
вития экологического мышления.

Ключевые слова: экологическое мышление, экологическая компетентность, экологическое образование, эко-
центризм, педагогическое мастерство, окружающая среда, гармония с природой, экологическая культура, педа-
гогическая практика.

KIRISH
XXI asrga kelib jamiyat va tabiat o‘rtasidagi munosabatlar o‘zining kritik nuqtasiga yetdi. Global iqlim o‘z

garishi, suv resurslarining kamayishi va biologik xilma-xillikning yo‘qolishi kabi muammolar nafaqat texnologik, 
balki ma’naviy-ma’rifiy yondashuvlarni ham talab etadi. Boshlang‘ich sinf davri – bolaning dunyoqarashi, jamiyat 
va tabiatga bo‘lgan munosabati shakllanadigan muhim bosqichdir [1]. Bu jarayonda asosiy figura – boshlang‘ich 
sinf o‘qituvchisidir. Shu bois bo‘lajak o‘qituvchilarni tayyorlash jarayonida ekologik tafakkurni rivojlantirishda bir 
qator muammolar ko‘zga tashlanadi. Mazkur muammolarni ilmiy tahlil qilish va ularning yechimlarini taklif etish 
bugungi pedagogika fanining dolzarb vazifalaridan biridir. Insoniyat taraqqiyotining hozirgi bosqichi shiddatli 
texnogen jarayonlar va ekologik muvozanatning buzilishi bilan xarakterlanadi [2]. 

Global miqyosda kuzatilayotgan iqlim isishi, ozon qatlamining yemirilishi, suv taqchilligi hamda Orol 
dengizi fojiasi kabi holatlar tabiatga bo‘lgan munosabatni tubdan o‘zgartirish zarurligini ko‘rsatmoqda. Tabiatga 
nisbatan ongli munosabatni shakllantirmasdan turib, kelajak avlodlar uchun barqaror muhitni saqlab qolish 
imkonsiz. Shu sababli muammoning yechimi nafaqat texnik yoki iqtisodiy choralar bilan, balki inson ongi va 
ekologik tafakkurini rivojlantirish bilan chambarchas bog‘liqdir. O‘zbekiston Respublikasida ekologik madani-
yatni shakllantirish, tabiiy resurslardan oqilona foydalanish va aholining ekologik ongini yuksaltirish davlat siyo-
satining ustuvor yo‘nalishlaridan biriga aylandi.

O‘zbekiston Respublikasi Prezidentining 30.10.2019-yildagi PF-5863-son1 “2030-yilgacha bo‘lgan davrda 
O‘zbekiston Respublikasida atrof-muhitni muhofaza qilish tizimini takomillashtirish to‘g‘risida”gi Farmoni hamda 
“Eko-maktablar” tizimining joriy etilishi ta’lim tizimi oldiga muhim vazifalarni qo‘ymoqda [3].

MAVZUGA OID ADABIYOTLAR SHARHI
Ekologik ta’lim va ekologik tafakkurni shakllantirish uzluksiz tarbiya jarayoni bo‘lib, uning poydevori aynan 

boshlang‘ich ta’lim bosqichida yaratiladi. Psixologik tadqiqotlar shuni ko‘rsatadiki, 6-11 yosh oralig‘ida bolalarda 
atrof-muhitga nisbatan hissiy-estetik munosabat hamda axloqiy me’yorlar faol shakllanadi. Aynan shu davrda 
tabiatga mehr, uni asrash va har bir tirik mavjudotga nisbatan hurmat tuyg‘usi singdirilsa, bu sifatlar insonda 
umrbod saqlanib qoladi. Shu bois mazkur jarayonning muvaffaqiyati bevosita boshlang‘ich sinf o‘qituvchis-
ining kasbiy mahorati, dunyoqarashi va ekologik kompetensiyasiga bog‘liq [4]. Agar bo‘lajak o‘qituvchi ekologik 
muammolarni chuqur anglamasa yoki faqat nazariy bilimlar bilan cheklanib qolsa, bu holat o‘quvchilarda ham 
ekologik loqaydlikning shakllanishiga olib keladi.

Kundalik ta’lim tizimida bo‘lajak boshlang‘ich sinf o‘qituvchilarini tayyorlash jarayonida quyidagi pedagogik 
ziddiyatlar kuzatilmoqda: Jamiyatning yuqori ekologik madaniyatga ega o‘qituvchiga bo‘lgan ehtiyoji bilan oliy 
ta’limdagi ekologik ta’lim mazmuni o‘rtasidagi nomutanosiblik; Talabalarda ekologik nazariy bilimlarning mavjud-
ligi bilan ularni amaliy faoliyatda qo‘llash ko‘nikmasining pastligi; An’anaviy ta’lim metodlarining ustunligi va 
ekologik tafakkurni rivojlantiruvchi innovatsion, interaktiv metodlarning yetishmasligi [5]. Bo‘lajak boshlang‘ich 
sinf o‘qituvchilarida ekologik tafakkurni rivojlantirishning pedagogik-psixologik omillari mavjud muammolarni 
aniqlash, ularni tahlil qilish hamda samarali metodik tavsiyalar ishlab chiqishni talab etadi. Ushbu maqolada 
ekologik tafakkur nafaqat bilimlar tizimi, balki shaxsning kasbiy va ma’naviy qiyofasining ajralmas qismi sifatida 
ilmiy asoslab beriladi.

TAHLIL VA NATIJALAR
Tajriba bosqichida tajriba guruhidagi talabalarga ekologik tafakkurni rivojlantirishga qaratilgan maxsus 

pedagogik shart-sharoitlar yaratildi. Jumladan, interfaol metodlar asosida tashkil etilgan mashg‘ulotlar, ekologik 
loyihalar, muammoli vaziyatlar tahlili, amaliy mashg‘ulotlar va ekologik aksiyalar o‘tkazildi. Shuningdek, fanlararo 
integratsiya asosida ekologik mazmundagi topshiriqlar tizimli ravishda ta’lim jarayoniga kiritildi.

Nazorat bosqichida har ikki guruhda qayta diagnostika o‘tkazildi. Olingan natijalar tahlili shuni ko‘rsatdiki, 
tajriba guruhida ekologik tafakkur darajasi sezilarli darajada oshgan. Xususan, talabalar ekologik bilimlarni 
chuqurroq o‘zlashtirgan, ekologik muammolarga nisbatan ongli va mas’uliyatli munosabat shakllangan hamda 
amaliy faoliyatda faol ishtirok eta boshlagan. Nazorat guruhida esa sezilarli o‘zgarishlar kuzatilmadi. Tadqiqot 
natijalari matematik-statistik usullar yordamida qayta ishlanib, tajriba guruhidagi ijobiy o‘zgarishlar ilmiy jihatdan 
asoslandi. Bu esa ekologik tafakkurni rivojlantirishda maxsus tashkil etilgan pedagogik shart-sharoitlar va inno-
vatsion metodlarning yuqori samaradorligini tasdiqlaydi.

Umuman olganda, olib borilgan tadqiqot bo‘lajak boshlang‘ich sinf o‘qituvchilarida ekologik tafakkurni 
rivojlantirish jarayoni maqsadli, tizimli va innovatsion yondashuv asosida tashkil etilganda yuqori natijalarga 
erishish mumkinligini ko‘rsatdi.

Ekologik tafakkurni rivojlantirishning innovatsion yo‘llari

Hozirgi zamonaviy ta’lim tizimida ekologik tafakkurni rivojlantirish an’anaviy yondashuvlar bilan cheklanib 
qolmay, innovatsion metod va texnologiyalar asosida tashkil etilishini talab etadi [15]. Ayniqsa, bo‘lajak bosh-
lang‘ich sinf o‘qituvchilarini tayyorlash jarayonida ekologik tafakkurni shakllantirishda yangicha pedagogik 
yondashuvlar muhim ahamiyat kasb etadi. Bu esa talabalarning nafaqat nazariy bilimlarini oshirish, balki 
ularning ekologik muammolarga nisbatan faol, mas’uliyatli va ijodiy yondashuvini rivojlantirishga xizmat qiladi. 
Ekologik tafakkurni rivojlantirishning muhim innovatsion yo‘llaridan biri – interfaol ta’lim metodlaridan foyda
lanishdir. “Aqliy hujum”, “Klaster”, “Insert”, “Debat” kabi metodlar talabalarning mustaqil fikrlashini rivojlantirib, 
ekologik muammolarni turli nuqtayi nazardan tahlil qilish imkonini beradi. Bunday yondashuv orqali talabalar 
faqat tayyor bilimlarni o‘zlashtiribgina qolmay, balki muammoli vaziyatlarni hal etish ko‘nikmalarini ham egal-
laydi. Loyiha asosida o‘qitish (project-based learning) ham ekologik tafakkurni rivojlantirishda samarali inno-
vatsion vositalardan biridir [16]. Talabalar ekologik muammolarga bag‘ishlangan loyihalar ustida ishlash orqali 
muammoni aniqlash, uni tahlil qilish, yechimlar ishlab chiqish va natijalarni taqdim etish jarayonida faol ishtirok 
etadi. Bu esa ularda tadqiqotchilik kompetensiyasini shakllantiradi va ekologik bilimlarni amaliyot bilan bog‘lash 
imkonini yaratadi.

1	 https://lex.uz/docs/-4574008 

Raqamli texnologiyalar va multimedia vositalaridan foydalanish ham ekologik ta’lim samaradorligini oshi-
radi. Virtual laboratoriyalar, interaktiv platformalar, videodarslar va ekologik simulyatsiyalar orqali talabalar 
murakkab ekologik jarayonlarni vizual tarzda tushunish imkoniga ega bo‘ladi. Bu esa ularning ekologik tafak-
kurini chuqurlashtiradi va o‘quv jarayonini qiziqarli qiladi. Shuningdek, muammoli ta’lim texnologiyasi ekologik 
tafakkurni rivojlantirishda muhim o‘rin tutadi. Talabalarga real hayotga yaqin ekologik muammolar taqdim etilib, 
ularni mustaqil hal etishga yo‘naltirish orqali tanqidiy va mantiqiy fikrlash rivojlantiriladi. Bu jarayonda talabalar 
ekologik vaziyatlarni tahlil qiladi, sabab-oqibat bog‘liqliklarini aniqlaydi va asosli xulosalar chiqaradi. Ekologik 
tafakkurni rivojlantirishda fanlararo integratsiya ham innovatsion yondashuv sifatida qaraladi. Ekologik bilimlarni 
biologiya, geografiya, pedagogika va axborot texnologiyalari bilan uyg‘unlashtirish orqali talabalar ekologik 
muammolarni kompleks tarzda tushunish imkoniga ega bo‘ladi. Bu esa ularning bilim doirasini kengaytiradi 
va yaxlit ekologik dunyoqarashni shakllantiradi.Bundan tashqari, ekologik aksiyalar, amaliy tadbirlar va ijtimoiy 
loyihalar tashkil etish ham muhim ahamiyatga ega. Daraxt ekish, chiqindilarni saralash, tabiatni muhofaza 
qilishga qaratilgan tadbirlarda ishtirok etish orqali talabalar ekologik faoliyatga jalb etiladi. Bu esa ularning 
ekologik mas’uliyatini oshiradi va amaliy ko‘nikmalarini mustahkamlaydi.

XULOSA VA TAVSIYALAR
Mazkur tadqiqot natijalari shuni ko‘rsatdiki, bo‘lajak boshlang‘ich sinf o‘qituvchilarida ekologik tafakkurni 

rivojlantirish bugungi ta’lim tizimining muhim va dolzarb yo‘nalishlaridan biri hisoblanadi. Ekologik tafakkur 
shaxsning bilim, qadriyat, motivatsiya va amaliy faoliyatini o‘zida mujassam etgan murakkab tizim bo‘lib, 
uning rivojlanganlik darajasi pedagogning kasbiy kompetentligini belgilovchi asosiy omillardan biridir. Tadqiqot 
davomida aniqlangan muammolar – o‘quv dasturlarining yetarli darajada ekologiyalashtirilmaganligi, amaliy 
mashg‘ulotlarning kamligi, fanlararo integratsiyaning sustligi va motivatsion omillarning yetarli rivojlanmaganligi 
– ushbu jarayonni takomillashtirish zarurligini ko‘rsatdi. Tajriba-sinov ishlari natijalari esa ekologik tafakkurni 
rivojlantirish maqsadida maxsus tashkil etilgan pedagogik shart-sharoitlar va innovatsion yondashuvlarning 
yuqori samaradorlikka ega ekanligini tasdiqladi. Xususan, interfaol metodlar, loyiha asosida o‘qitish, muammoli 
ta’lim va raqamli texnologiyalar asosida tashkil etilgan ta’lim jarayoni talabalar ekologik bilimlarini chuqurlashti-
rish, ularning ekologik ongini shakllantirish va amaliy faoliyatga jalb etishda muhim rol o‘ynadi.

Shu asosda quyidagi ilmiy-amaliy tavsiyalarni ilgari surish mumkin. Avvalo, oliy pedagogik ta’lim muas-
sasalarida o‘quv dasturlarini ekologik mazmun bilan boyitish, maxsus fan va modullarni joriy etish maqsadga 
muvofiqdir. Ikkinchidan, ta’lim jarayonida amaliy faoliyat ulushini oshirish, ekologik loyihalar, dala mashg‘ulotlari 
va tadqiqot ishlarini tizimli tashkil etish zarur. Uchinchidan, fanlararo integratsiyani kuchaytirish orqali ekologik 
bilimlarni kompleks tarzda shakllantirish lozim. To‘rtinchidan, talabalarda ekologik mas’uliyat va motivatsiyani 
oshirish uchun ularni ekologik aksiyalar va ijtimoiy loyihalarga keng jalb etish tavsiya etiladi. Bundan tash-
qari, pedagog kadrlarni tayyorlashda innovatsion ta’lim texnologiyalaridan keng foydalanish, raqamli vositalar 
asosida ekologik ta’limni rivojlantirish ham muhim ahamiyatga ega. Shu bilan birga, bo‘lajak o‘qituvchilarning 
ekologik kompetentligini baholash mezonlarini ishlab chiqish va amaliyotga joriy etish ham dolzarb vazifalardan 
biridir. Umuman olganda, bo‘lajak boshlang‘ich sinf o‘qituvchilarida ekologik tafakkurni rivojlantirishga qaratilgan 
tizimli, maqsadli va innovatsion yondashuvlar ta’lim sifatini oshirishga, ekologik madaniyatli va mas’uliyatli 
avlodni tarbiyalashga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

521

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, aprel, 4(1)-son

2026. №4(1)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


